
భక్తిరసశతకసంపుటము










		
మృతులైనసుతుల గ్రమ్మఱ

బ్రతికించి యెసంగితార పరమముకుందా.

	క.	
శ్రుతులు నిను మాగధులు భూ

పతి నెటు గీర్తింతు రటులఁ బటుతరభక్తిన్

నుతు లొనరింపవె సతతము

చతురాననవినుతపాదజలజ ముకుందా.

షోడశోపచారపూజ

	క.	
ధ్యాన మొనర్చెద మామక

మానసకంజాతపీఠమధ్యంబున నీ

నూనదళమృదుపదంబులు

మానసమున నిల్పి శ్రీరమాప ముకుందా.

	క.	
ఆవాహన మొనరించెద

శ్రీవనితారమణిఁ గూడి చెలువారంగా

వేవేగ రమ్ము మామక

సేవకుఁడని కనికరంబుచేత ముకుందా.

	క.	
భాసురకాంచనమణిసిం

హాసన మొసఁగెదను బంకజాక్ష కృపను నీ

వాసీనుఁడవై బ్రోవుము

శ్రీసతితోఁ గూడి గుణధురీణ ముకుందా.

	క.	
ముదమున నర్ఘ్య మొసంగెద

సదయుఁడవై గొనుము దివిజసన్నుతచరితా

